
2025eko abenduaren 12a, ostirala

zioari balioa ematea, informazio 
egiazkoari, kontrastatuari, fida-
garriari». Ildo horretan, Berriaren 
jarduna defendatu zuen: «Gure 
txikian, gure lana egiten jarraitu 
behar dugu, alegia, kazetaritza 
egin, beti egin dugun bezala: ka-
lera atera, han ikusitakoa jaso, 
atzean dauden giltzarriak espli-
katu... Gizakiak egin dezakeen 
baina makinak egin ezin duen 
hori egin».

Bide horretan, baina, «ten-
tsioa» falta dela uste du Orbe-
gozok, hedabideek euren lana 
defendatzea: «Termino dialek-
tikoetan, borroka bat planteatu 
behar da: hemen badago ozeano 
kakaztu bat, desinformazioa, irai-
nak, polarizazioa... eta irakurleari 
esan behar zaio hedabideak beste 
zerbait direla, ez direla entrete-
nimendu masiboa edo negozio 
hutsa egiten duten erakundeak, 
kazetaritza egiten baitute, eta 
hori ondasun publiko bat da. 
Horri prestigioa eman behar zaio, 
baina uste dut komunikabideek 
bigarren mailan utzi dutela lan 
hori, presentzia bermatu  nahi 
izan dutelako sare sozialetan, 
trafikoa bideratzeko eta abar». 

Berasategi bat etorri zen gogoe-
ta horrekin, eta erantsi zuen ka-
zetaritzak baduela beste egiteko 
bat: «Inportantea da errelatoaren 
eta terminologiaren gaineko bo-
rrokan amore ez ematea. Agian, 
adimen artifiziala kontzeptuaren 
ordez termino zehatzagoak erabi-
liz, edo antropomorfizaziorik ez 
eginez —sistemek ikasten dutela 
edo entrenatzen direla ez esa-
nez—».

Uzkur mintzatu zen Berasa-
tegi, era berean, euskararen eta 
adimen artifizialaren arteko ha-
rremanaz: «Ez dakit euskara ho-
rretara jolasten jarri nahi dugun. 
Ez naiz ausartzen esatera ezetz 
edo baietz, baina galdetuko nuke 
nola». «Kontua da hor gaudela 
jada», erantzun zion Goenagak; 
«are, segur aski adimen artifiziala 
euskaraz gu baino zuzenago hitz 
egitera iritsiko da. Zuzenago, ez 
aberatsago; gizakiok ematen dio-
gun txinparta ez du edukiko». Eta 
zalantza horien guztien artean, oi-
narrizkoenean jarri zuen indarra: 
«Kazetaritzak asko dauka giza ha-
rremanetatik: elkarrizketak per-
tsonen artean egiten dira. Hori 
ezin da ordezkatu». l

«Makinek ezin 
dute kazetaritza 
ordezkatu»

Venturak uste du adimen artifizialak 
komunikabideen eta kazetarien osagarri 
eta lagungarri izan behar duela, betiere 
kazetariaren funtzioa eta ardura 
ahaztu gabe. Esan du kazetarien lana 
nabarmendu behar dela.

PATRICIA VENTURA POCINO
Adimen artifizialari buruzko aholkularia

Jakes Goikoetxea

BILBO—Patricia Ventura Poci-
no (Bartzelona, 1975) aitzindaria 
da: adimen artifiziala herritar 
gehienengana eta komunika-
bide gehienetara iritsi aurretik 
hasi zen hari buruz ikertzen eta 
gogoeta egiten. Zehazki, adimen 
artifiziala erabiltzeak komuni-
kabideetan dituen ondorio eti-
koez. Doktorea da Komunika-
bideetan, Komunikazioan eta 
Kulturan. Adimen artifizialari 
buruzko aholkularia eta estra-
tegia garatzeko taldeko kidea 
da Kataluniako komunikabide 
publikoetan. Algoritmoen garai-
ko kazetaritzari buruz hitz egin 
zuen atzo Bilbon, BERRIAk an-
tolatutako jardunaldian.

 
Komunikabideak galduta 
daude adimen artifizialaren 
arloan?
Ez da izan adimen artifiziala 
azkarren hartu duten sektoree-
tako bat. Bada zenbait urte sek-
toreak krisi ontologikoa eta eko-
nomikoa bizi duela, eta, beraz, 
ez du aukerarik beste sektore 
batzuek bezainbeste inbertitze-
ko. 2022tik, ChatGPT aurkeztu 
zutenetik, adimen artifizialaren 
inguruko interesa areagotu egin 
zen, eta badirudi kazetaritza 
bat-batean mugitzen hasi zela. 
Gaur egun, erabiltzen al da 
adimen artifiziala komunika-
bideetan? 
Adibidez, ikerketa kazetari-
tza egiteko. Duela urte asko, 
ChatGPT sortu aurretik, adimen 
artifiziala erabiltzen zen datu 
base handiei buruzko ikerke-
tak egiteko: datuetan ereduak 

baitek informazio baten ardura 
izateak. Informazioak sekulako 
balioa du.
Ez al da paradoxikoa noiz-
eta teknologiaren tsunamiak 
bizitzaren eremu guztiak az-
pian hartu dituenean kazeta-
riaren lana, pertsonena, na-
barmendu behar izatea?
Nabarmendu behar da. Kazeta-
riak albistearen ardura hartzen 
du, makinak ez. Kazetariak 
gizarte justiziarako grina du, 
makinak ez. Makinek ezin dute 
kazetaritza ordezkatu. 
Gizakia adimen artifizialaren 
esku uzten ari al da pentsatzea 
eta gauzak egitea? 
Gizarte gisa galdetu behar dugu 
ea hitzaren artikulazioa azpi-
kontratatu behar dugun. Hitza-
ren artikulazioak agerian uzten 
du ni-a, baita nor garen ere. Be-
raz, hori azpikontratatzen ba-
dugu, ez gara hain pertsona. l

rik, ez osorik ez partez. Irizpi-
de egokia iruditzen zaizu?
Ikuspegi bat baino gehiago dau-
de. Nire iritzia da zentzua duela 
argitaratzeak, betiere kazetari-
tzaren misioa lagunduko badu: 
alegia, herritarrei kalitatezko in-
formazioa ematen eta ikuspegi 
zabalagoa eskaintzen laguntzen 
badu, arduraz jokatzen bada, 
informazioa egiazkoa bada, eta 
justizian eta askatasunean oina-
rrituta jarduten bada. 
Zein da joera?
Hedabide gehienek beren kode 
etikoetan esaten dute beti per-
tsonek gainbegiratuko dituztela 
adimen artifizialarekin sortuta-
ko edukiak.
Ahaztu egiten al da kazetari-
rik gabe ez dagoela kazetari-
tzarik?
Kazetaritzak interpelatua sen-
titu behar du. Krisi ontologiko 
batean gaude, eta horrek behar-
tzen gaitu galdetzera nor garen 
eta  zein den informazioaren 
balio soziala. Gizarteak ulertu 
behar du zer balio duen kali-
tatezko informazioak eta nor-

«Gizarteak ulertu 
behar du zer balio duen 
kalitatezko informazioak 
eta norbaitek informazio 
baten ardura izateak»

aurkitzeko eta eredu horietatik 
albisteak ateratzeko. The New 
York Times-ek, bestalde, Israe-
lek Gaza hegoaldean egindako 
bonbardaketak zerrendatu ditu, 
adimen artifizialaren bidez sa-
teliteen eta droneen irudiak 
eskaneatuz eta haietan bon-
bek utzitako kraterrak aurki-
tuz. Erabilera oso interesgarriak 
dira.
Hitzaldian aipatu duzunez, 
lagungarria izan daiteke ka-
zetariak aurrean orri zuria 
duenean ere.
Sortze prozesuan ere izan dai-
teke lagungarria, zer lan egin 
behar duzun. Adimen artifizia-
lak gai jakin bati buruzko ikus-
pegiak eman ditzake. 
2021ean CIC Kataluniako In-
formazioaren Kontseiluaren-
tzat egindako txosten batean 
jaso zen komunikabide batzuk 
adimen artifiziala erabiltzen 
ari zirela albiste bihur zitzake-
ten gaiak aurkitzeko. Adimen 
artifizialari galdetzen zioten?
Gai delikatua eta eztabaidatsua 
da. Kasu horretan, adimen arti-
fizialak modua ematen du iden-
tifikatzeko Interneten zer gairi 
buruz ari diren asko hitz egiten. 
Baina, gero, kazetariaren fun-
tzioa dago tartean, hark erabaki 
behar du zer argitaratu eta zer 
ez. Azkenean, kontua da halako 
tresnak kazetaritzaren osagarri 
edo lagungarri gisa erabiltzea. 
Erabilgarria izan daiteke jakitea 
zeri buruz ari diren hitz egiten, 
gero aztertzeko ea albiste bihur-
tu daitekeen edo ez.
BERRIAk erabaki du ez duela 
argitaratuko adimen artifizial 
sortzaileak idatzitako testu-


